
2017ko martxoaren 7an, 10 urtez baino gehiago autogestio, ekintza politiko eta as-
tintze kulturala gauzatu ondoren, errepresio-indarrek Izar Beltz Ateneoa zigilatu 
zuten aldez aurretik abisatu gabe, jabearen iruzurrezko salaketa baten ondorioz.
 
Udal aginteek beren onurarako aprobetxatzen ari dira salaketa, “etorkizuneko 
Bilbo” hirira bideratzea oztopatzen duen erresistentzia-foku guztien kontrako bo-
rrokan. Gerra martxan baitago. Gurutzada isila dago espontaneo den guztiaren 
kontra; jendetik eta jendearentzat, merkatua eta bere esanetara dauden instituzioe-
tatik kanpo sortzen den guztiaren kontra. Sekulako borroka dago Lurreko hiri 
post-industrial guztiak hiri bakar baten antza hartzen duten homogeneotasun tris-
tea inposatzeko.
 
Badakigu zeren bila dabiltzan. Bilbo marka gisa. Bilbo kontsumo masifikaturako 
erakusleiho gisa. Bilbo turismoarentzako parke tematiko gisa. Soilik lan egitera joa-
teko balio duten kaleak. Ostalaritza-frankizien terrazak ezartzeko auzokideei ken-
dutako plazak. Bazter guztietan bideo-zaintzarako kamerak. Espazio asko eta toki 
gutxi. Lantoki ziztrina eta banketxeari zor diozun etxearen artean igarotzen diren 
bizitzak. Tristura eta isolamendua.
 
Eraikitzen ari diren distopia horren baitan, Izar Beltz bezalako espazioak desage-
rrarazi behar diren mehatxuak dira. Ezin dute onartu beraien supermerkatu handi 
horren barruan beren jabe ez-legitimoei kendutako tokiak egotea, eta horietatik egu-
nero oihukatzea Estatuaren kontra, kapitalaren kontra, heteropatriarkatuaren 
kontra eta gizaki ez diren animalien eguneroko holokaustoaren kontra.
 
Baina Izar Beltz ez da bere itxura ematen dioten adreiluak, ezta bere hormetako 
muralak ere, ezta Legearen izenean zigilatu duten atea ere.
 
Espazio askatu eta libertarioa gara, zuen kritika eta babesarekin aldatu eta birsortu 
dena. Zuek ere Izar Beltz zarete. Egun batean bere burua gogogabetasunean ez ixtea 
erabaki zuen jende polita, eta beste batzuen bila atera zena, sortzeko, konspiratze-
ko, elkarbanatzeko, errealitate berriak imajinatzeko eta horietara hurbiltzeko. 
Hausnartzen dutenentzako, jarduten dutenentzako, alderdiaren bidea jarraitu 
behar ez dutenentzako, beti zalantzak dituztenentzako.
 
Bilbo berri bat daramagu gure bihotzetan.

